
 Unité Pastorala Val Badia 

Sön na plata a pert ciafeise na presentaziun de Sr. Cristina, co metará man con le 
1. de november so sorvisc desco Assistenta Pastorala te nosta Unité Pastorala. 

 Bibia por mituns 

domegna letöra Bibia por mituns 

08.11. Vangelo Mateo 25, 1-13 Stede muntri, pl. 290 

 Enformaziuns y termins 

Oraziun: en dedemesaledema ai 4 de november él ales 20:00 te dlijia da La Val na ora 
de oraziun por l’interzesciun de siur Heinrich Videsott con esposiziun dal Santiscimo. 

KVW Seniorenclub: en dedemesaledema ai 4 de november piunse ia con le 
Mareobus ales 8:40 por jí a la Pli y spo a pe fora Sares. 

La Ciamena dal guant da Picolin lascia alessei che da sen ennant pón endô dé jö guant, 
tres tla medema sonta a Picolin – tai locai dla ex ciasa de palsa. Al ven perié che le guant 
sii sauber y entier, mo ince te de bones condiziuns. La Ciamena dal guant sará daverta 
por dé jö guant y por gní a se tó guant vigne jöbia dales 14:00 ales 16:00. Cösc sorvisc 
é miné por düc y düc é ince benodüs. 

Le dotur Edo Agreiter lascia alessëi che al é demez dai 9 ai 12 de november (ai 12 
domisdé él endô). Al ven sostituí dla doturia Mahlknecht, tel. 349 0667034. 

L’apoteca d’Al Plan sará slüta dai 8 cina ai 22 de november. 

Ocio! Le Comune da Salaronz lascia alessei che la strada danter Sares y La Pli é 
ciamó tresfora sarada por laurs cina ales 18:00 dal vendres 6 de november. 

 

 

 

 

  Döt le bun a: Carlo Feichter * 01.11.1943 
Ida Maria Erlacher Dianese, Porsenú * 02.11.1940 
Stefania Pedevilla, Bornech * 03.11.1937 
Lois Burchia, Ciampedel * 03.11.1940 
Aloisia Trebo Neumayr, Türesc * 03.11.1940 
Tone Ellecosta * 04.11.1936 

 y a düc chi co á santennom y complesc i agn cöst’edema 

Impressum: Ploania d’La Pli; redaziun Franz Rigo, Roman Frontull 
Comunicaziuns: cina le dedemesaledema sera a Franz Rigo, ℡ 347 2310129  o   ploania@gmx.net 
Download plata: www.unitepastorala.org 

Auferstehung ist unser Glaube, 
Wiedersehen unsere Hoffnung, Gedenken unsere Liebe. 

Augustinus 

 

 
Plata dla Ploania 

La Pli de Mareo 
Santa Maria dal Bun Consei 
 

 Ploan: Signor Klaus Sottsas Calogna Al Plan: ℡ 0474 501006 
 klsottsas@rolmail.net Radio de Ploania:   93,00 MhZ www.unitepastorala.org 

Ann A 01.11.2026 - GRAN FESTA DE GNISSANT n. 49 

Cheris fora por gní salvés 

 Rev 7, 2–4.9–14  |  1 Jan 3, 1–3  |  Mt 5, 1–12a 

 
Sce i baiun de n ,sant", spo minunse gonot che al messi se traté de na porsona co á 
dandadöt da mostré dan da Idio y ala jont gran meric por ci ch’al á fat. Mo la Bibia ne la 
veiga nia ensciö. Sanc é aladô dla Bibia chi co alda pa Chel Bel Dio, deache el i á cherdé 
a fa pert de söa familia desco fis d’adoziun y co stá sen a so sprvisc te ce profesciun che 
mai. Tla Revelaziun de san Jan nes vegnel prejenté la gran familia de chi che Idio á cherí 
fora y cherdé: i numer de 144.000 ó dí che al se trata tlo de n gran gröm (1a letura). 
San Jan se spliga ince te söa letera, da olá ch’ara ven la santité: al é l’amur de Dio co é 
orü che i gnunse cherdés sü fis, y ch’i le sun ince, belo sen, en virtú dla grazia te nos, 
sciöben che deforaia ne comparesc net nia de cösta idenité y sciöben che i án ciamó ados 
ci co se lieia ala tera, desco ince la vita de dolur y soferonza (2a letura). Tal vangelo se 
lascia san Mateo alessei che l’entrada tal monn de Chel Bel Dio y dai Sanc é liada a 
condiziuns, mo co empormet na eternité beata (Vangelo). da “Bibia di Sandís” 
 

Dal Vangelo do San Mateo:  

Te chel tomp, 1canche Gejú odea le gröm de jont, él 
jü sön na munt. Al s’á sonté jö, y sü discepui ti é jüs 
pormez. 2Spo ál motü man da baié y i istruia. 3Al á 
dit: Beac, chi co é püri dan da Idio; deache de d’ei é 
le regn dal ci. 4Beac, chi co plüra; deache ai gnará 
consolés. 5Beac, chi co é saorisc; deache ai ierpará 
la tera. 6Beac, chi co á fan y sei do la iustizia; deache 
ai gnará pasciontés.7Beac, i misericordiusc; deache 
ai ciafará misericordia. 8Beac, chi co á n cör net; 
deache ai odará Idio. 9Beac, chi co fej pêsc; 
deach’an ti dijará fis de Dio. 10Beac, chi co ven 
porseghités por gauja dla iustizia; deache de d’ei é le 
regn dal ci. 11Beac seise os, sc’i gneis dejonorés y 
porseghités y scraiés fora a vigne maniera por mia 
gauja. 12Ralegresse y iubilede: Osc paiamont tal ci 
sará gran.  

 

Ralegresse y iubilede: 
Osc paiamont tal ci sará gran. 

Mt 5, 12 

 Letöres dla 32. domegna ia por l’ann: 
 Sap 6, 12–16  |  1 Tess 4, 13–18  |  Mt 25, 1–13 



 

Edema liturgica dai 01.11. ai 08.11.2026 

DOM 01. GRAN FESTA DE GNISSANT � oferta por l’Uniun de San Vinzenz 

08:15 gran messa en onú de düc i Sanc por la ploania 
♫ Franz Josef Schütky, “Missa solemnis” 
s.m. d’aniversar por † Maria Maneschg ved. Comploi, Möra 
s.m. por †† Maria Maneschg ved. Frontull y Hubert Frontull, dal Casun 
s.m. por †† Deto y Maria Fiung, Longega 

14:00 espi da festa y comemoraziun dai defunc 

� 17:00 les ciampanes envieia a perié por nüsc morc tles ciases 

10:00 gran messa a Al Plan 

Lön 02. DE DLES ARMES 

8:15 s.m. por düc i defonti de nosta ploania 
s.m. d’aniversar por † Jan Rigo, Alnei 
vijita te cortina 

Ded 03. Hubert, Martin da Porres, Pirmin 

07:30 s.m. a Antermeia 

Dem 04. Carlo Borromeo, Reinhard, Silvia 

07:30 s.m. a Al Plan 

Jöb 05. Zacaria y Elisabeta - de d’oraziun do vocaziuns 

07:30 s.m. a Rina 

� 19:00 corona por perié do vocaziuns  

Ven 06. pröm vendres - Linert, Cristina 

07:30 s.m. a La Val y a Badia 

Sab 07. Sabeda de Santa Maria | Willibrord, Engelbert, Ernst 

07:30 s.m. en onú de Santa Maria y de Sant Ojöp da Oies 
s.m. d’aniversar por † Irene Erlacher Pescoll, Plaza 
s.m. por vis y †† dla familia de Tomele 

18:00 s.m. prefestia a Al Plan 

DOM 08. 32. domegna ia por l’ann 
Recort dai tomés y pordüs te vera 

Gottfried, Gregor 

08:15 zelebraziun dla Parora de Dio                               oferta por la ploania 
comemoraziun dai tomés y pordüs te vera 

10:00 gran messa a Al Plan 

 
ampola: por + Angelo Maneschg, La Costa dessot 

 
ministronc: lönesc y sabeda: Elias y Joel Erlacher 

domegna: Aileen Ellecosta y Filipp Ellecosta, Andy Erlacher y Paul Ellecosta 

 
i recordun: Frida Fiung, Balsan † 01.11.2022 

Jan Rigo † 02.11.2022 

Gran festa de düc i Sanc 

Beac, chi ... Beac, chi ... Beac, chi ...  
Beac, chi ... Beac,chi ... Beâc, seise os ...  Mt 5, 1–12a 

Da aldí cösc vangelo n’é i criters por gní sanc gnanca propio tan ri da arjunje. 
Sanc á sei y fan do iustizia, y n’azeta nia le dit: „An ne derza pa ensciö fora nia." 
Sanc é misericordiusc, y ne stá nia en pez a damané sce zacai é enstesc de gauja de söa 
desfortüna. 
Sanc fej pêsc, y n’ó nia avei enstesc rajun a vigne cost. 
Sanc á le cör net, y ne fej nia empara sce zacai ven tichené. 
Sc’i aldi la pordica de Gejú ensciö, spo nen conesci dlungia me deplü co é empü’ sanc. 
I sun brau da i conesce, deache ai é na desfida ince por me: donté empü’ plü sant. 

† I se recordun de nüsc morc da Gnissant 2025 a Gnissant 2026 

a La Pli: Vittoria Marta Trebo Rovara, Peraforada 17.11.2025 (85) 

 

Angelo Maneschg, La Costa dessot 21.12.2025 (89) 

Robert Kehrer, För 04.01.2026 (81) 

Jep Ellecosta, Stifler 14.01.2026 (85) 

Maria Maneschg ved. Frontull, Casun 15.01.2026 (91) 

Teresa Palfrader ved. Ellecosta, La Costa 05.08.2026 (90) 

foradeca: Adolf Trebo, Morin/Lana 17.01.2026 (78) 
 Rosa Trebo ved. Pfeifer, Morin/Gries 13.03.2026 (86) 

Veronica Willeit ved. Steiner, Ansele/Braies 06.04.2026 (88) 

Anna Ellecosta Orru, Longega/Maran 01.06.2026 (88) 

Sr. Annagrazia (Angelica) Daverda, Ierghele/Besozzo 09.08.2026 (96) 
 Anna Ellemunter ved. Erlacher, Pinter/Predazzo 20.09.2026 (97) 

La vita eterna dái, Signur, y conforti con to lominus, ai palsi tla pêsc. 

 Vita de ploania y de paisc 

 Lita dal consei de ploania: le resultat dla lita da en domegna 25 d’otober é taché 
fora dan dlijia. Le composiziun dal consei nö con les enciaries gnará publicada do la 
sontada costituenta co sará en dedemesaledema ai 11 de november ales 19:30 te 
Ciasa dles Uniuns. 

 Guldenomt: al ven lascé alessei che i Rorati pó gní apostés cina ai 15 de 
november pa maestra Brigitte. I periun ince che grups se meti endô a disposiziun 
por i abelí musicalmonter. Ince chisc é bel periés da se lascé adentene pa Brigitte. 

 Calender Ladin: en domegna ai 8 de november, do la zelebraziun dla Parora de Dio, 
podarán cumpré sön plaza le Calender Ladin 2027, co pîta deplü contribuc de enteres 
por La Pli, desco chel sön la prozesciun da Valsperch, tut fora dala tesa de Magdalena 
Konrater, en articul sön desenes de monedes lasciades zoruch desco ierpejun a 
La Pli, en contribut sön i förtli de Albina dal Hamerle a Framacia o sön le cunciaores 
berba Pasquale d’Alnei. Al ne mancia nia i retrac vedli. Le Calender costa 15 € 


